
Mañá
10:00 h. punto de encontro: Mosteiro de Belvís.

Compostela na revolución galega de 1846
César Caramés, docente  e 
investigador
Desde o Mosteiro de Belvís ata o Pazo de Fon-
seca, pasando polo Museo do  Pobo galego, 
a Praza do Pan, a Acibechería e San Martiño 

Pinario, percorreremos puntos fundamentais para entender a con-
formación do movemento revolucionario galego de 1846 e a batalla 
que tivo lugar na Cidade cando foi saqueada polo exército español 
ao seu remate.  

12:00 h. punto de encontro: Praza de Galicia (zona do parque 
infantil).

Compostela, 1975. Cicatrices e resistencia
Óscar Senra Gómez, graduado en 
Ciencias Sociais e Xosé Antón Serén 
González, graduado en Historia da Arte
Realizarase un paseo por Compostela, no cal 
se percorre sobre todo a zona nova da cidade, 

froito da transformación sufrida arredor do 75 e coñecida popular-
mente na época como o «Estreche» compostelán. Pararemos en 
diferentes puntos neurálxicos e de interese relacionados cos acon-
tecementos máis relevantes e conflitivos que se viviron na cidade 
hai 50 anos. Afondarase na historia do 75, tanto desde unha pers-
pectiva social da vida cotiá como do impacto político da morte do 
ditador.

Sábado, 21 de novembro de 2026
Paseos histórico-pedagóxicos

A nosa historia
facémola nós

Tarde
16:00 h. punto de encontro: convento do Carme (rúa de Santa 
Clara, confluencia coa rúa dos Loureiros).

Tras os pasos das nosas pioneiras
Sira Vidal Laxe, docente de lingua 
e literatura galegas con experiencia en 
equipos de igualdade
A partir dun proxecto interdisciplinar de-sen-
volvido con alumnado do IES Rosalía de Castro,  

realizaremos un roteiro no que percorreremos espazos vencellados 
a mulleres que abriron camiños en épocas e ámbitos diversos. Mu-
lleres que non aparecen nos libros de texto, mais que foron revolu-
cionarias e valentes por se atreveren a reivindicar espazos que lles 
estaban vedados, para subir así chanzos na loita pola igualdade. 
Partiremos do convento do Carme e pasaremos por maxisterio, o 
Conservatorio Histórico e   a facultade de Historia, para rematar-
mos no claustro de Fonseca. Nestes lugares falaremos de empren-
dedoras, activistas, artistas, deportistas, científicas e escritoras 
que teñen en común a súa condición de pioneiras e formar parte da 
memoria de Compostela.

18:00 h. punto de encontro: Cantón do Toural  
(ao  pé do quiosco). punto de remate: Porta do Camiño.

Ás voltas da noite compostelá,  
por Ramón Otero Pedrayo
Manuel Gago, xornalista, docente  
e divulgador e Sole Felloza, actriz  
e contadora de historias
A sona de don Ramón Otero Pedrayo como 

portentoso orador fixo que conservemos un certo número de 
pezas gravadas nas que podemos comprobar a súa torrencial 
verba e a súa erudición galeguista. Unha das súas mellores 
pezas estivo inédita ata este ano: a conferencia Cinco noites en 
Compostela, coa que o polígrafo ourensán clausurou en Bos 
Aires en 1959 as  Xornadas Patrióticas Galegas. Vinde comigo, 
repetirá nela como un mantra ata hipnotizarnos, para levarnos 
pola noite de Santiago de Compostela e descubrir a vida de cinco 
insomnes históricos da cidade e as súas aventuras nocturnas.  
O propio Otero Pedrayo coñecía ben a Compostela nocturna, que 
percorría en solitario ou acompañado de amigos desde a súa 
mocidade universitaria ata os seus anos de catedrático. Unha 
Compostela que, pola noite, se volvía distinta: fantasmal, romántica, 
cultivadora de segredos. Este roteiro celebrará a memoria deste 
discurso de Otero Pedrayo e dá a coñecer espazos e historias 
pouco coñecidas, que el rescatou da súa prodixiosa memoria e das 
conversas coa veciñanza, así como parte do seu universo literario. 

ENSINO

Matrícula
Para a inscrición nas xornadas  
www.cig-ensino.gal/formacion 

www.as-pg.gal

Homologación:
Está solicitada a homologación destas Xornadas á Consellería 

de Educación por 8 horas. Para a obtención do certificado é 
necesario acreditar a asistencia de, cando menos,  

o 85% da totalidade da actividade.

Prezo:  
Matrícula gratuíta.

http://www.cig-ensino.gal/formacion
http://www.as-pg.gal

